
 Hozirgi paytda kelib tuproqlarimiz strukturasi 

yomonlashmoqda buning ortidan esa qishloq xo’jalik 

maxsulotlari va manzarali gullar yetishtirish brogan sari 

qiyinlashib bormoqda. Ushbu maqolada janubiy 

hududlarning tuproqlariga va ekologik sharoyitiga mos 

manzarali gular yetishtirish haqida ma’lumotlar 

keltirilgan. 

KIRISH. Dunyo go’zalligiga gullar o’z jozibadorligi bilan ajralib turadi. Bir qarashda 

o’ziga jalb qiladigan, beqiyosligi bilan insonni lol qoldiradigan gular hozirgi kunda 

yurtimizning barcha hududlarida o’z iforlarini taratmoqda. Maqolada bayon etilishicha 

Akademik M. Mirzayev nomidagi Bog’dorchilik, uzzmchilik va vinolichik ilmiy tadqiqot 

instituti Qashqadaryo ilmiy tatqiqot stansiyasining issiqxonasida Viola guli o’stirilmoqda. 

Hayotiy shakli 1 yillik bo’lgan violaning biologik xususiyatlari o’sish va rivojlanish davomida 

o’rganilmoqda. Viola O’zbekistonda Binafsha nomi bilan keng tarqalgan. Viola urug’lari 

Gollandiyadan avgust oyida 1100000 dona dorilangan urug’lar maxsus qopchalarda eksport 

qilib keltirildi. Urug’larni issiqxona ichidagi 30 metrli stalyajlar ustiga gumusli aralashmaga 

15-20 mm chuqurlikda ekildi. Maksimal +25 gradusdan kuchli sovuqqa chidamli gul 

hisoblanadi. Ekilgan urug’lar sug’orilib, zarur ozuqa berib turiladi. 40 kundan so’ng pikrofka 

usulida stakanchalarga o’tkazildi. Ilk gullash muddati 25 kun o’tib kuzatildi.  

Tadqiqot maqsadi: Binafsha gulini Qashqadaryo viloyatiga mavsumdan tashqari 

o’stirishga moslashtirib, maqbul ekish muddatlarini aniqlashdan iborat. Gullarning biologik va 

dorivorlik xususiyatlarini o’rganish. Ayni vaqtda kuz faslining oxirgi kunlari bo’lsada, 

mavsumiy gullar issiqxonalardan joy olib ekishga tayyor holatda turibdi. Viola guli Violaceae 

oilasiga mansub gulli o’simliklarning bir turi. Bu oiladagi eng kattasi bo’lib, 680 dan ortiq turni 

o’z ichiga oladi. Aksariyat turlari mo’tadil shimoliy yarim shaqda joylashgan, biroq ba’zilari 

Gavayi, Avstraliya, va And tog’lari kabi keng  tarqalgan hududlarda ham uchraydi. Xususan, 

Viola tricolor, Yevropa va Osiyoning yovvoyi guli, dengiz guli deb ataladi. Respublikamizda 14 

ta yovvoyi, 3 ta madaniy turi o’stiriladi. Violaning Binafsha turi davlat reystriga kiritilgan. 

Tabiiyki ekish jarayoni hamma uchun qiziq jarayon hisoblanadi. Dastlab ekish uchun substrat 

tayyorlanadi. Biogumus yoki go’ng (yil oshgan) lardan aralashma tayyorlab olindi va har biri 

30 metrli stalyajlar ustiga to’kib chiqildi. Taxtachalar bilan tekislandi. So’ngra mis kuporosi 

eritmasi suv bilan aralashtirib Aralashmali substratga sepib  chiqildi. 4 kun davomida 

polietilen bilan  usti yopilgan holatda qo’yildi, palitelin olingandan so’ng begona o’tlar terib 

tashlandi. Biogumus aralashma holatida urug’ ekishga tayyorlanadi, Issiqxonada viola 

urug’lari Gollandiyadan maxsus qopchalarga dorilangan urug’lar eksport orqali olib kelindi. 

Urug’lar inson qo’li bilan sochma tarzida ekildi. Ikkita yoki uchta urug’ bitta joyga tushgan 

bo’lsa siyraklashtirildi. Har biri 30 metrli stalyajlarga 200 000 (ikki yuz mingtadan) jami 5,5 ta 

staltajlarga 15-20 mm chuqurlikda urug’ ekildi. Issiqxona ichi 2 tomondan palitelen bilan 

o’raldi. Issiqxona xarorati +18 gradus bo’lganda o’sish va rivojlanish narmal holatda kechadi. 

Kuzatuvlar natijasiga ko’ra 15 kundan so’ng urug’larimiz unib chiqdi va yomg’irlatib sug’orish 

tizimidan foydalanib ham oziqlantirildi ham sug’orildi. Bu maysalar o’sishi va rivojlanishiga 

ijobiy tasir etadi Orasidagi begona o’tlar gullarimizga zarar bermasligi uchun terib 

turildi.Ekilgan kundan boshlab 40 kundan so’ng bo’yi 10-12 sm bo’lgan viola gullarimiz 

stakanchalarga o’tqazildi. Stakanlarimizga 40% tuproq, 60% chirigan go’ng aralashmasi 

solindi. Tayyor stakanlar stalyajlar ustiga taxlab chiqildi. Stakanchalarga gulni ekishda 

chuqurligi 3 sm bo’lgan chuqurlikka ekdik. Shu bilan birga ildiz sistemasi uzun va ko’plik 

soniga qarab chuqurchalar olindi. Gullar ekilgandan so’ng bir kun to’liq politelin bilan o’rab 

qo’yildi va sug’orildi. O’suv davrida NPK va bo’y o’stiruvchi va tanasini yo’g’onlashtiruvchi 

preparate-stimulyatorlar suv bilan birgalikda tayyorlangan aralashma yomg’irlatib berildi. 

Viola gullari ildiz sistemasi yaxshi nafas olishi uchun stakanchalar yumshatilib turildi va 

sarg’aygan barglariga Fe moddasi berildi (20 gr Fe moddasini 100 litr suvga aralashtirilgan 

holda). Ilk bor 24-oktabrda generativ kurtaklardan gullar ochildi. Gullari oq, qizil, sariq, oqda 

sariq va qora ko’zchali hamda bitta gul qizil sariq qora aralash rangli yirik shaklda. 

Binafshaning gulidan (0,04%) va bargi (0,05%) dan efir moyi olinadi. Poyasi yer bag’irlab 

o’sadi. Manzarali gul sifatida korxona va binolar oldiga ekiladi. Qish faslida ancha past 

gradusgacha bo’lgan haroratga chidamli. Violaning ko’plab turlari bezak gullari sifatida 

bog’larda o’stiriladi. Akademik M. Mirzayev nomidagi Bog’dorchilik, uzumchilik va vinolichik 

ilmiy tadqiqot instituti Qashqadaryo ilmiy tatqiqot stansiyasining issiqxonasida Viola gullari 

o’stirildi. Hayotiy shakli 1yillik bo’lgan violaning biologik xususiyatlari o’rganildi. Asosiy ekin 

sifatida tuproq va go’ng aralashmasiga 15-20 mm chuqurlikda urug’lar ekildi. Barcha 

jarayonlar aftomatlashgan mexanizm asosida olib borildi. Pirovardida esa yaxshi natijalarga 

erishildi. 

Xulosa. Janubiy hududlarning tuproq iqlim sharoyitiga mos manzarali gullarni o’stirish 

tatqiqot natijalariga ko’ra samarali bo’lib, yetishtirish jarayonida tuproq tarkibidagi tuzlar 

miqdori va suv sifati katta tasir etishi o’rganib tahlil etildi. 

